
Fernand ETGEN
President vun der Deputéiertechamber 
19, um Krautmaart 
L-1728 Lëtzebuerg

Hàr President,

CHAMBRE DES DÉPUTÉS 
Entrée le :

1 0 JAN, 2020
Lëtfebuerg, den 10/01/2020

Sou wéi den Artikel 83 vun eisem Chambersreglement et virgesâit, bieden ech lech, 
dës parlamentaresch Fro un d'Ministere fir Aussenugeleeënheeten an Europa & 
Verdeedegung weiderzeleeden.

De Verdeedegungsminister huet der Entwécklung vun der Satellitenindustrie an de 
leschte Joren eng wichteg Roll zoukomme geloos, wouduerch d'Satellitekommunikatioun 
ee wichtege Pillier vun der militàrescher Entwécklung vun eisem Land ginn ass. Och am 
Koalitiounsaccord huet d'Regierung sech d’Maitrise "des technologies satellitaires et de 
communication" op de Fândel geschriwwen.

Allerdéngs ass den Asatz vun der Satellitentechnologie immenz ëmstridden. Wéi 
d'Tageblatt an engem Artikel vum 9. Januar 2020 schreift, ass bekannt, dass deen zu 
Lëtzebuerg usâssege Satellitenbedreiwer SES iwwert seng Duerchtergeselischaft "SES 
Government Solutions" mam US-Militàr an hirem Militârdrohnenarsenal zesummeschafft. 
Virun e puer Deeg huet d'US-Militâr mal esou enger Militârdrohn een Attentat op den 
iranesche Generol Qasem Soleimani verübt, wat den Ausseminister selwer an engem 
Wort-Artikel vum 9.1.2020 als "lamentabel an terrifiant" bezeechent huet.

Den Informatiounen vum "Recueil des participations directes, établissements publics et 
groupements d'intérêts économiques de l’état" no besëtzt de lëtzebuergesche Staat 
12,60% (ronn 72 Milliounen Euro) Undeeler bei SES. Iwwerdeems bedreift de 
lëtzebuerger Staat zesumme mat der Firma SES de GovSat-1-Satellit, dee virun allem fir 
militâresch Zwecker agesat gëtt. De Verdeedegungsminister gëtt op ww.100komma7.lu 
zitéiert

ouni dës Ausgaben hàtt Lëtzebuerg seng Engagemenler vis-à-vis vun der 
NATO, wat d'Militârausgaben ugeet, net kënnen anhalen.

No engem Beriicht op NDR.de aus dem Joer 2014 ginn d'Drohnenugrëffer vum US-Militàr 
iwwert d'US-Militârbasis zu Ramstein an Dâitschland gelenkt.

An deem Zesummenhang wéilt ech de Ministeren dës Froe stellen:

1. Kann déi lëtzebuergesch Regierung versécheren, dass Lëtzebuerg a kenger Aart a 
Weis, direkt oder indirekt, um Drohnenuschio vun den USA am Iran bedeelegt war?

www.piraten.lu



i PIRATE n]
Sensibilité politique 
Boîte postale 83 
L-7201 Bereldange

2. Kënnen d'Ministeren zu 100% ausschléissen, dass Material an/oder Servicer 
benotzt goufen, fir dësen Uschio ze realiséieren, déi a Verbindung mat enger Firma 
stinn, un dàr de lëtzebuergesche Staat Undeeler besëtzt?

Mat déiwem Respekt,

GOERGEN Marc 
Député

w/W W. P ï ^ ^



LE GOUVERNEMENT 
DU GRAND-DUCHÉ DE LUXEMBOURG 
Ministère des Affaires étrangères 
et européennes

Le Ministre

CHAMBRE DES DÉPUTES
Entrée le;

Û7 FEV. ;o/r

Luxembourg, le ÜY S) -.3 c.

Le Ministre des Affaires étrangères et européennes 

à

Monsieur le Ministre aux Relations avec le Parlement

J'ai l'honneur de vous faire parvenir en annexe, la réponse
à la question parlementaire n* 1688 posée par l'honorable Député Monsieur Marc Goergen.

Iborn



Ântwert vum Aussen- an Europaminister Jean Asselborn op d'pariamentaresch Fro 
Nummer 1688 vum honorabelen Deputéierten, dem Hâr Marc Goergen, vum 10. Januar 2020

Ântwert op di 1. Fro:

Lëtzebuerg stellt aktuell der NATO Satellitten-Capacitéiten, via LuxGovSat, zur Verfügung, an net 
der amerikanescher Regierung. D'NATO war weder direkt nach indirekt um amerikaneschen 
Drohnenuschio am Irak bedeelegt.

Ântwert op di 2. Fro:

D'Lëtzebuerger Regierung huet kéng Informatiounen déi et hier géifen erlaben, dorop ze 
schléissen, datt Material an/oder Servicer benotzt goufe fir dësen Uschio ze realiséieren, déi a 
Verbindung mat enger Firma stinn, un dër de Lëtzebuerger Staat Undeeler besëtzt.


